
                    LEG-28-2002 (min) 

CYFARFOD Y PWYLLGOR DEDDFAU 
COFNODION 

Dyddiad:  17 Rhagfyr 2002 

Amser:  9.30am 

Lleoliad:  Ystafell Bwyllgora 1, Adeilad y Cynulliad Cenedlaethol 

 

 

Presennol: 

Mick Bates    (Democrat Rhyddfrydol) 

Rosemary Butler   (Llafur) 

Ron Davies    (Llafur) 

Pauline Jarman   (Plaid Cymru) 

Dr Dai Lloyd    (Plaid Cymru) 

Jonathan Morgan   (Ceidwadwyr) 

Owen John Thomas   (Plaid Cymru) 

 

 

 

Swyddogion 

John Turnbull    Ymgynghorydd Cyfreithiol 

Huw Rowlands   Ymgynghorydd Cyfreithiol 

Olga Lewis    Clerc y Pwyllgor 

Simon Thwaite   Dirprwy Glerc y Pwyllgor 

 

Ymddiheuriadau am absenoldeb: Karen Sinclair 

 

Eitem 1: Cofnodion y cyfarfod diwethaf a materion sy’n codi: LEG-27-2002 (min) 
1.1 Cytunodd y Pwyllgor ar gofnodion y cyfarfod a gynhaliwyd ar 10 Rhagfyr 2002. 
 

Eitem 2: Adroddiad y Cadeirydd 
2.1 Croesawodd y Cadeirydd aelod newydd i’r Pwyllgor, Jonathan Morgan. 

 

2.2 Diolchodd y Cadeirydd i Glyn Davies, y gwerthfawrogwyd ei waith fel Aelod o’r Pwyllgor yn 

fawr. Rhoddodd y Cadeirydd hefyd ddymuniadau gorau’r Pwyllgor iddo ef a’i deulu yn ystod y 

cyfnod anodd hwn. 

 



2.3 Hysbyswyd y Cadeirydd o’r ffaith y byddai rhai o aelodau Llafur yn newid yn fuan. Manteisiodd 

y Cadeirydd ar y cyfle hwn i atgoffa’r Aelodau y dylai anfon llythyr ymddeol byr wedi’i lofnodi at y 

Dirprwy Lywydd pan fydd Aelod yn ymddeol o bwyllgor. 

 

Eitem 3: Gorchmynion y Cynulliad i’w Hystyried 
LC587 – Rheoliadau Byrddau Iechyd Lleol (Cyfansoddiad, Aelodaeth a Gweithdrefnau) 
(Cymru) 2002 
3.1 Cyflwynodd Mr Turnbull yr adroddiad i’r Pwyllgor. Gwneir y Rheoliadau o dan y Weithdrefn 

Safonol. 
 

3.2 Mynegwyd pryder, os oedd angen i’r aelodau gael eglurhad pellach ar y Rheoliadau oherwydd 

nad oedd yr union ystyr yn glir, y byddai’r rhai sy’n gyfrifol am weithredu’r Rheoliadau yn cael yr un 

anhawster.  

 

3.3 Eglurodd yr Ymgynghorydd Cyfreithiol mai’r cwestiwn mewn perthynas â rheoliad 5 oedd p’un 

a fwriadwyd i baragraff (4) ddarllen fel y’i hysgrifennwyd, neu p’un a fwriadwyd iddo gyfeirio at 

aelodau nad oeddent yn swyddogion yn unig. Cadarnhawyd mai’r bwriad oedd i’r rheoliad ddarllen 

fel yr oedd wedi’i ddrafftio, ac yn yr achos hwn nid oedd y gwaith drafftio hwn yn ddiffygiol. Roedd 

yn ymddangos yn briodol, fodd bynnag, y dylai’r Pwyllgor gofnodi o dan y sail yn OS 11.5 (v) (a 

oedd yn sail cofnodi i’r Cydbwyllgor Offerynnau Statudol hefyd) bod y rheoliadau wedi gofyn am 

eglurhad a roddwyd erbyn hyn. Yn yr un ffordd, mewn perthynas â rheoliad 8(2) cadarnhawyd 

mai’r bwriad oedd i’r ddarpariaeth ddarllen fel y’i hysgrifennwyd, ac unwaith eto, roedd yn 

ymddangos yn briodol i hyn gael ei gofnodi fel elfen yr oedd angen eglurhad yn ei chylch. 

 

3.4 Mynegwyd pryder ynglŷn â’r ffaith y gallai y darpariaethau diswyddo yn rheoliad 8 fod yn drech 

na deddfwriaeth hawliau dynol a chyflogaeth. Dywedodd yr Ymgynghorydd Cyfreithiol na allai’r 

rheoliadau fod yn drech na chyfraith gyflogaeth. Dim ond os oedd sail dros derfynu cyflogaeth y 

gellid cymryd camau o dan reoliad 8. 

 

3.5 Roedd y Pwyllgor yn pryderu ynghylch y ffaith bod y dyddiad dod i rym ac, yn fwy penodol, y 

llofnod argraffedig wedi cael eu gosod yn y rheoliadau yn rhy gynnar. Cadarnhaodd yr 

Ymgynghorydd Cyfreithiol, yn unol ag arfer cyffredin, y dylai’r darnau hyn fod wedi’u gadael yn wag 

a chafodd hyn ei gynnwys yn yr arsylwadau yn yr adroddiad. At hynny, eglurodd yr Ymgynghorydd 

Cyfreithiol mai’r weithdrefn safonol ar gyfer yr holl offerynnau statudol ledled y Deyrnas Unedig 

oedd i un copi gael ei lofnodi ac i ailgynhyrchu’r llofnod ar gyfer y copïau cyhoeddedig ar ffurf 

argraffedig yn hytrach na ffurf adlun. 

 



3.6 Mae’r Pwyllgor felly yn gwahodd y Cynulliad i roi sylw arbennig i’r rheoliadau ar y seiliau 

canlynol. 

• Ymddengys fod gwall drafftio yn y pwerau galluogi. 

• Roedd angen eglurhad pellach ar Reoliadau 5(3) ac 8(2) a ddarparwyd erbyn hyn. 

 

3.7 Gwnaeth y Pwyllgor hefyd nifer o sylwadau y dylid eu cofnodi yn yr adroddiad ym marn y 

Pwyllgor. 

 

3.8 Atodir adroddiad y Pwyllgor i’r Cynulliad ar y Rheoliadau fel LC587 (Adroddiad). 

 

LC588 – Gorchymyn Byrddau Iechyd Lleol (Sefydlu) (Cymru) 2003 
3.9 Cyflwynodd Mr Turnbull yr adroddiad i’r Pwyllgor. Gwneir y Rheoliadau o dan y Weithdrefn 

Safonol. 
 

3.10 Cytunodd y Pwyllgor nad oedd angen iddo wahodd y Cynulliad i roi sylw arbennig i’r 

Gorchymyn ar unrhyw sail a nodwyd yn Rheol Sefydlog 11.5. Fodd bynnag, gwnaeth y Pwyllgor 

nifer o sylwadau y dylid eu cofnodi yn yr adroddiad ym marn y Pwyllgor. 

 

3.11 Atodir adroddiad y Pwyllgor i’r Cynulliad ar y Gorchymyn fel LC588 (Adroddiad). 

 

LC589 – Rheoliadau’r Byrddau Iechyd Lleol (Swyddogaethau) 2003 
3.12 Cyflwynodd Mr Turnbull yr adroddiad i’r Pwyllgor. Gwneir y Rheoliadau o dan y Weithdrefn 

Safonol. 

 

3.13 Ar ôl ystyried adroddiad yr Ymgynghorydd Cyfreithiol, daeth yr Aelodau i’r casgliad fod 

materion i’w codi o dan Reol Sefydlog 11.5. Mae’r Pwyllgor yn gwahodd y Cynulliad i roi sylw 

arbennig i wallau drafftio ymddangosiadol ynglŷn â chynnwys ail hanner rheoliad 3(2) a rheoliad 

3(3). Gellid cywiro’r rhain drwy gyfrwng memorandwm cywiriadau.  

 

3.14 Gwnaeth y Pwyllgor sylw y dylid ei gofnodi yn yr adroddiad ym marn y Pwyllgor. 

 

3.15 Atodir adroddiad y Pwyllgor i’r Cynulliad ar y Rheoliadau fel LC589 (Adroddiad). 

 

LC590 – Rheoliadau Strategaethau Iechyd, Gofal Cymdeithasol a Llesiant (Cymru) 2003 
3.16 Cyflwynodd Mr Turnbull yr adroddiad i’r Pwyllgor. Gwneir y Rheoliadau o dan y Weithdrefn 

Safonol. 

 



3.17 Cytunodd y Pwyllgor nad oedd angen iddo wahodd y Cynulliad i roi sylw arbennig i’r 

Rheoliadau ar unrhyw sail a nodir yn Rheol Sefydlog 11.5. Cafodd yr Ymgynghorwyr Cyfreithiol y 

cyfle i weld drafft cynnar a nodwyd nifer o bwyntiau a ystyriwyd yn y drafft terfynol. 

 

3.18 Gwnaeth y Pwyllgor sylw y dylid ei gofnodi yn yr adroddiad ym marn y Pwyllgor. 

 

3.19 Atodir adroddiad y Pwyllgor i’r Cynulliad ar y Rheoliadau fel LC590 (Adroddiad). 

 

LC591 – Rheoliadau Mynediad i Gefn Gwlad (Cyflwyno Tir fel Tir Mynediad) (Cymru) 2003 
3.20 Cyflwynodd Mr Rowlands yr adroddiad i’r Pwyllgor. Gwneir y Rheoliadau o dan y Weithdrefn 

Gyflym.  

 

3.21 Ar ôl ystyried adroddiad yr Ymgynghorwyr Cyfreithiol daeth yr Aelodau i’r casgliad fod 

materion i’w codi o dan Reol Sefydlog 11.5. Mae’r Pwyllgor yn gwahodd y Cynulliad i roi sylw 

arbennig i’r gwallau drafftio ymddangosiadol yn rheoliad 3(I) a rheoliad 8. Gellid cywiro’r rhain drwy 

gyfrwng memorandwm cywiriadau. 

 

3.22 Gwnaeth y Pwyllgor hefyd nifer o sylwadau y dylid eu cofnodi yn ei adroddiad ym marn y 

Pwyllgor. 

 

3.23 Atodir adroddiad y Pwyllgor i’r Cynulliad ar y Rheoliadau fel LC591 (Adroddiad). 

 

LC592 – Rheoliadau Mynediad i Gefn Gwlad (Gwahardd neu Gyfyngu Mynediad) (Cymru) 
2003 
3.24 Cyflwynodd Mr Rowlands yr adroddiad i’r Pwyllgor. Gwneir y Rheoliadau o dan y Weithdrefn 

Gyflym.  

 

3.25 Ar ôl ystyried adroddiad yr Ymgynghorwyr Cyfreithiol, daeth yr Aelodau i’r casgliad bod 

materion i’w codi o dan Reol Sefydlog 11.5. Mae’r Pwyllgor yn gwahodd y Cynulliad i roi sylw 

arbennig i wallau drafftio amlwg yn rheoliad 2(1), rheoliad 7, rheoliad 9(3), rheoliad 12(1)(e) a 

rheoliad 13(1). Gellid cywiro’r rhain drwy gyfrwng memorandwm cywiriadau. 

 

3.26 Gwnaeth y Pwyllgor ddau sylw hefyd y dylid eu cofnodi yn ei adroddiad ym marn y Pwyllgor. 

 

3.27 Gofynnwyd pam bod y rheoliadau hyn wedi’u dosbarthu yn Saesneg yn unig. Eglurwyd, 

oherwydd bod llawer o Ddeddfwriaeth yn cael ei chyfieithu ar hyn o bryd, bod oedi wrth dderbyn 

copïau wedi’u cyfieithu gan y gwasanaeth cyfieithu a bod y Rheoliadau hyn wedi’u cyflwyno i’r 

Pwyllgor yn Saesneg yn unig. Penderfynwyd y byddai’r Clerc yn cysylltu â’r Pwyllgor Busnes i 



sicrhau bod y Rheoliadau yn cael eu cyflwyno yn y ddwy iaith bob amser, waeth beth fo’r pwysau 

gwaith.  

Gweithredu: Clerc 
 

3.28 Atodir adroddiad y Pwyllgor i’r Cynulliad ar y Rheoliadau fel LC592 (Adroddiad). 

 

LC593 – Rheoliadau Cynhyrchion sy’n Tarddu o Anifeiliaid (Mewnforion o Drydydd 
Gwledydd) (Cymru) (Diwygio) 2002  
3.29 Cyflwynodd Mr Rowlands yr adroddiad i’r Pwyllgor. Gwnaed y Rheoliadau o dan y Weithdrefn 

Weithredol. 
 

3.30 Cytunodd y Pwyllgor nad oedd angen iddo wahodd y Cynulliad i roi sylw arbennig i’r 

rheoliadau ar unrhyw sail a nodir yn Rheol Sefydlog 11.5 ac nid oedd ganddynt unrhyw sylwadau 

ychwaith. 

 

3.31 Atodir adroddiad y Pwyllgor i’r Cynulliad ar y Rheoliadau fel LC593 (Adroddiad). 

 
Eitem 4 : Unrhyw Fusnes Arall a Dyddiad y Cyfarfod Nesaf  
4.1 Cynhelir y cyfarfod nesaf ar 14 Ionawr 2003. 


